
Ta'lim innovatsiyasi va integratsiyasi 

    http://web-journal.ru/                                                                                   17-son_4-to’plam_Mart -2024 
 

62 

ISSN:  3030-3621 

BOSHLANG’ICH SINF MATEMATIKA DARSLARINING TASHKIL 

QILISHNING O’RGANILISHI 

 

Mirxalilova Nargiza Akbarovna 

Ipak yo’li innovatsiyalar universiteti o’qituvchisi, 

 Annotatsiya: Ushbu maqolada matematika darslarining tashkil qilish asoslari, 

fanni o’rgatish usullari, fanning xususiyatlari hamda matematika o‘qitish metodikasi 

masalalari bayyon qilingan. 

 Kalit so’zlar: Matematika, o‘zgarmas miqdorlar, o‘zgaruvchi miqdorlar, 

o‘zgaruvchi munosabatlar, Matematika o‘quv predmeti. 

 

“Matematika” so‘zi grekcha “bilish, fan” so‘zidan olingan bo‘lib, u bizga 

qadimgi Yunonistondan yetib kelgan. Metodika so‘zi yunoncha “metod” yoki “usul” 

so‘zidan olingan bo‘lib, shunga ko‘ra matematika o‘qitish uslubiyoti jamiyat 

tomonidan qo‘yilgan ta’lim maqsadlariga mos ravishda matematika o‘qitish 

qonuniyatlarini, uning ma’lum rivojlanish darajasida o‘rganadigan va tadqiq etadigan 

pedagogikaning bo‘limidir. 

Matematika fani o‘z rivojlanish davri mobaynida quyidagi davrlarni bosib 

o‘tgan: 

a) Matematikaning paydo bo‘lish davri – amaliy hisoblashlar va o‘lchashlar, son va 

figura tushunchalari shakllanishi bilan belgilanadi. Bu davrda arifmetika va geometriya 

kabi matematikaning bo‘limlari o‘z boshlang‘ich asoslariga ega bo‘ldi. 

b) O‘zgarmas miqdorlar davri – eramizgacha VI-V asrlardan boshlanib, bu davrda 

matematika fani tadqiqot tushunchalariga (son va figura), usullariga ega bo‘lgan 

mustaqil fan sifatida shakllandi. Bu davrda matematikaning yangi sohasi – algebra fani 

paydo bo‘ldi va rivojlandi. 

Bunda buyuk vatandoshlarimiz Muhammad Al-Xorazmiy, AbuRayhon Beruniy, 

Umar Hayyom, Abu Ali Ibn Sino, Ulug‘bek, Al-Farg‘oniylarning xizmati katta 

bo‘lgan. 

v) O‘zgaruvchi miqdorlar davri – XVII asrdan boshlanib, XIX asr birinchi yarmigacha 

bo‘lgan davrni o‘z ichiga olib, matematikaning tadbiq qilish sohalari ko‘paydi, 

funksiya va u bilan bog‘liq uzluksizlik va harakat g‘oyalari asosiy o‘rinni egalladi. 

Matematik analiz tarkib topdi va takomillashtirildi. 

g) O‘zgaruvchi munosabatlar davrida – abstrakt nazariyalar,matematik tuzilmalarning 

roli oshdi va modellashtirish usuli keng qo‘llanila boshlandi. Bu davr XIX asr ikkinchi 

yarmidan boshlanib, to hozirgacha bo‘lgan davrni qamrab olib, fanda algebraik 

strukturalar, yangi nazariya va yo‘nalishlarning paydo bo‘lishi va rivojlantirilishi bilan 

xarakterlanadi. Hozirgi paytda matematika yanada taraqqiy etib, turli nazariy 

kashfiyotlarbilan birgalikda uning amaliy tadbiqlari ko‘payib bormoqda. Matematika 

fan sifatida, o‘quv predmeti sifatida yosh avlodga o‘rgatilishi talab etiladi. Shu 

sababdan matematikaning o’rgatish usullari quyidagi xususiyatlarini ko‘rib o‘taylik. 

1) Matematika fan sifatida: 

- moddiy borliqning fazoviy va miqdoriy munosabatlariniaks ettiruvchi qonunlarni 

to‘la va chuqur o‘rganish, targ‘ib etishni o‘rnatish; 

- o‘rganilayotgan qonuniyatlarning qanday mazmunga egaligiva ularning qanday usul 

bilan asoslanganligi rivojlanish darajasi bilan hisoblashmaydi; 

- tadqiqotchining shaxsiy fazilatlari, u yoki bu matematik qonunning qanday kashf 

etilganligi muhim emas; 

- matematika fani ma’lum tizimda yaratiladi va rivojlanadi, u bir-biriga bog‘liq qat’iy 

ketma-ket keluvchi qonunlarni ochib beradi. Fanda asosiy tushunchalar, qabul qilingan 

aksiomalar uning boshlang‘ich asosi bo‘lib hisoblanadi. 

2) Matematika o‘quv predmeti sifatida: 

- o‘quvchilarga matematikadan bilim, ko‘nikma va malakalar beradi; 

- matematik bilimlar berishda o‘quvchilarning yosh xususiyatlari hisobga olinadi; 

- yangi matematik tushuncha yoki qonun kiritishga yondashish ulkan ahamiyatga ega 

va shu asosda uni bayon etish usuli tanlanadi; 

- abstrakt tushunchalar izohlar va misollar bilan beriladi; 

- o‘qitishda takrorlash ham amalga oshiriladi; 

- o‘quv predmeti tizimini qisqartirish va buzish mumkin emas. 

Insoniyat o‘z  rivoji   davrida yosh avlodga   bilimlar berar ekan, asosiy e’tiborini 

o‘z  faoliyati va taraqqiyot talablarini hisobga olib, fanlar asoslarini o‘rgatishga harakat 

qiladi.Shu sababli o‘quvchilarga barcha bilimlar qatori matematikadan chuqur bilimlar 

berish vazifasi va uni ilmiy amalga oshirish asosiy masalalardan biri hisoblanadi. 

Bunda matematika o‘qitish uslubiyoti asosiy o‘rinlardan birida turadi. 

Matematika o‘qitish metodikasi fani matematika pedagogikasi sifatida 

ta’limning umumiy qonuniyatlarining matematika sohasida namoyon bo‘lish 

xususiyatlarini o‘rganadi. Matematika o‘qitish metodikasi fani avvalo o‘zaro bir-biriga 

bog‘liq to‘rtta savolga javob berishi lozim. 

Birinchisi – nima uchun matematikani o‘rgatish kerak? 

Bu savolga javobni ta’lim va tarbiya umumiy vazifalariga asoslanib topish mumkin, 

o‘z navbatida bu vazifalar jamiyat rivojining ma’lum bir bosqichida uning oldida 

turgan umum-bashariy maqsad va vazifalar bilan aniqlanadi. 

Ikkinchisi – kimni matematikaga o‘rgatish kerak? 

Bir tomondan bu savol yosh haqida bo‘lib, qachondan boshlab bolalarni matematikaga 

o‘rgatish maqsadga muvofiq va qachon barcha uchun majburiy dastur o‘rnatishni 

tugatish zarurligini ifoda etadi. Ikkinchi tomondan, maktabdan keyingi matematik 

ta’limning uzviyligini anglatadi. 

Uchinchisi – o‘rganiladigan matematika mazmuni qanday bo‘- 

lishi kerak? Yoki nimani o‘rgatish kerak? 

Bu savolga javob matematika o‘qitish maqsadlari haqidagi savol bilan mustahkam 

bog‘liq. Umuman olganda, matematika fani uni o‘qitish va o‘rgatish uchun qanday 

hajmda va qanday ma’lumotlar olish haqida bahsli masalalardan hisoblanadi. 

To‘rtinchisi – matematikani qanday o‘rgatish kerak? 

Bu savolga javob matematika o‘qitish metodikasi fanining muhim qismi bo‘lib, eng 

harakatchan, eng ilg‘or va eng qulay o‘qitish usullari bilan birga ijodiy yondashishni 

talab etadigan usullar tizimini asoslash va targ‘ib qilish talab etiladi. 

